
1. Destpêk

Merû, heywan û nebatan dixwin, bi wan xwedîdibin. Hinek merû li cem wan nebat tuneye, loma mecbûrin tenê bi goştê heywanan xwe têr bikin, wekî eskîmoyan. Hinek  merû gorayê felsefa xwe goşt naxwin, ji wan re jî dibêjin wejeteryen.

Însan ên berê sewzî, mêwe, dendik, sîsik, hebik û berên nebatên xwezayî berevdikirin, dikirin zaxîre û dixwarin. Nêzîkê deh hezar sal berê û bervî dema nuha însanan li nêzîkê xwe, li ber mala xwe, li hawîrdora xwe dest bi çandinîn, cotkirin û citkirina nebat a kirin, li herêma Hîvika Adan.

Nuha merû nebatan dixwin, vedixwin, dikin ser û cil, midas û li xwe dikin,  debra xwe pê dikin, debra heywanên xwe pê dikin, ji bîna nebatan îstifade dikin, ji şûf û bedewiyîtiya nebatan hez dikin. Nebata di senayiyê de wekî madenê xam dişuxilînin. Di hekîmiya însên û heta a heywên de jî ji nebatan îstifade dikin, bijîjk dikin derman.

Nebat bi rehên xwe axê digrin û erozyonê disekinînin. Bi kurtayî nebat ji bingehên jiyanê ne.

Gelek nebat ji bo xemlê tên çandin, rakirin, birrîn û danîn. Di xwezayiya Kurdistanê de jî gelek nebatên xemlê wekî lale, nêrgiz, orkîde, bilbizêk, glayol, simbil û zembakan henin ku bi govdeyê xwe yên pîvazîn zêde dibin, tên çandin û ber jê tên girtin. Ticaretiya wan dibin. Hinek dewlet wekî Holanda yê aboriya wan li ser van kulîlkên xemlê ne. Pirraniyan kulîlkên xemlê di xwezayiyê de hew li ser axa Kurdistanê, ji Enedolê ta Asya Navîn tên dîtin. Flora welêt ji hêla kulîlkên pîvazîn de bêhesab dewlemend e. 

Kulîlk, di ziman û edebiyatê de ciyekî pêwîst digrin. Gelek kulîlk sembolên evînê ne. Ahmedê Xanê di Mem û Zînê de gelek car qala van kulîlkên xweşik dike. 

Di her demsalê de pirr hindik mitleqe em wan dibînin. Hinek serê payizê vedikin, hinek dawiya zivistanê wedikin hinek jî derbiharî dest pê dikin ta payizê dom dike. Ez bawer dikim ku nivîskarê me van kulîlkên xweşik ji hev nagerînin, ên dinivisînin jî belkî ew jî nasnakin. Ev gotina min hinekî tund bû, hima ku ez şaşbim bira min biborînin.

Lê belê di vî sedsala dawîn de dagirker û emperyalîstan wekî her tiştê wê pîvazên Kurdistanê jî  talan kirin. Loma min ev nivîsa nivisand ku bala herkesê bi taybetî ya erkdaran û pisporan bikşînim ser van kûlilkên xweşik, narîn û belengaz.

2. Di Çanda Kurdî de Nebatên Pîvazîn

Di çanda kurdan de ciyê nebatên pîvazîn pirr e. Li jêr ji wan hinekan rêz dikim. 

a. Di Xwarinê de
Kurd, çandî yan jî bejî pel û pincarên pîvazîn, sapên wan, gevde û kokên wan dixwin. Ji her perçeyên pîvazînan, bi xagî, bi kelandî yan jî bi qelandinê gelek babet û çêşnî şîvên xwarinê çêdikin.

Pel û pincarên sîrik û pîvazan berevdikin, dikin nav penêr.

Turşiya wan çê dikin. 

b. Di xemlê de

Ji dema Hitîtiyan de ye ku kulîlkên pîvazîn çanda wan dibe. Li ber malan, li bajaran, li baxçeyan, bi taybetî li goristanan tên çandin û citkirin.

c. Di Edebiyata kurdî de ciyekî pêwîst digire. Bi taybetî di helbestan de sembola bedewitiyê, sembola evînê, sembola xemgîniyê û sembola belengaziyê ye. 

d. Di muzîka kurdî de nêrgiz, simbil, lale, şilêr û wekî din kulilkên pîvazîn cî digrin.

e. Gelek navên jinan ji van kulîlkên bedew hatine girtin. Lale, Liloze, Şilêr, Nêrgiz û w.d. Paşnav jî tê karanîn.

f. Gelek navên ciyan bi navên wan tên gotin: wek Laleş a Pîroz. 

g. Bijîjk ji gelek pîvazînan derman çêdikin.

h. Ji Pîvazînan merhem tê çê kirin û bîna xweş jê tê derxistin.

3. Çeşîtdariya Biyolojîk û Flora Kurdistanê

Axa Kurdistan di navbera sê kiteyan: Asya, Ewrûpa û Afrîkayê de cî digre. Ji Skandînavya û Sîbîryayê ta navenda Afrîkayê, ji navenda Asyayê ta Nîv-grava Îberyayê gelek cûreyên heywên û nebatan têkiliyê Kurdistanê bûne, çûne û hatine. Hîna jî gelek heywanên koçber, wekî qaz û qulingan, wekî pinpinîkan gorayê demsalan di navbera Bakurê Ewrûpa û Afrîkayê de diçin û tên. Loma him ji hêla koma nebatan (flora) û him jî ji hêla koma heywanan(faûna), yanê ‘çeşitdariya biyolojîk’de dewlemend e.  

Nebatên Kurdistanê orîjîna xwe sê çav kaniyên digre: 

1. Ewrûpa-Sîbîrya,

2. Mediterraniyen(hawîrdora Derya Spî), 

3. Turano-Iraniyen.

Cûreyên Ewrûpa-Sîbîryayê li Kurdistana bakur, cûreyên Derya spî li rojava û cûreyên Tûrano-Îraniyan jî li rojhilatê Kurdistanê hakîmin.
Ta niha tu kesê ji malê bi taybetî li Kurdistanê çi heye û çi tuneye lêkolîn (survey) nekiriye. Zanyarê biyanî û dagirkeran lêkolîn kirine. Zanyarên biyanî jî cûdayetî nexistiye navbera Kurdistan û dewletên ku Kurdistan pê ve girêdayiye.  Bi texmînî hijmara cûreyên heywanan di tabloya jêr de hatiye rêdan:

	Grubên heywanan
	Di Dinê de
	Di Kurdistanê de

	Bimemikan (Mammalia)
	4200
	110

	Bibaskan (Aves)
	9000
	400

	Zikkişkan (Reptila)
	5115
	90

	Beqan (Amphibia)
	3125
	15

	Masiyan (Pisces)
	21000
	50

	Bêmarêpiştêyan
	1300.000
	60.000


Di nîvê sedsalan nozdan de biyaniyan li ser flora welêt dest bi xebatê kirine. Di navbera salên 1841-1842 an de Kotschy nebat berevkirine û bi navê ‘Flora Orientalis’ weşandiye. 1849 an de Noel, 1867-1868 an de Haussknecht, 1888 an de Sintensis ji herêmê nebat berevkirine. 

1957 an de P. H. Davis bi taybetî li dewletên Kurdistan di nav sinorê wan de mayî bi sîstematîk nebat berevkirine û bi navê Flora of Turkey and East Aegean, Flora of Irak weşandiye. Bihayê van xebatanan pirr zêde ye. Feqirê Davis di xarîta xwe de hew ciyekî bi qwandî Çolemergê bi navê Kurdistanê nîşan daye. Dîsa jî zanyarên Tirka wexta qala wî dikirin ji bona wî camêrî Deyûs digotin, Davîs nedigotin. 

Di pê Davîs re xebat hinekî zêde bûn hima ji hev gerandin tune ye.      

Texmînî cûreyên nebatên Kurdistanê, dewletên hawîrdor û Ewrûpayê jî li tabloya jêr hatiye rêdan:

	Dewlet/Ewrûpa
	Hijmara cûreyên nebatan
	Hijmara cûreyên nebatên endemîk 
	Rêjeya Endemîzmê

	Îran (tevî Kurdistana rojhilat)
	7000-8000
	1500
	%20

	Iraq (tevî Kurdistana başûrê mezin)
	3000
	200
	%7-8

	Sûriye-Lubnan

(tevî Kurdistana 

başûrê biçûk)
	3000
	330
	%11

	Grekîstan
	5500
	1100
	%20

	Bulxarîstan
	3650
	53
	%2

	Tirkiye(Tevî Kurdistana bakur
	9000-9500
	3000
	%30-35

	Kiteya Ewrûpa
	12.000
	2500
	%21

	Kurdistan(texmînî)
	  8.000
	2500
	%31



Herçiqas ev tabloyan bixebatên destên mê nehatibin afirandin jî ji bo dewlemendiya çavkaniyên biyolojîk fikrekî didin merû. Gorayê van herdu tabloyan ‘Çeşitdariya biyolojîk’ bi taybetî ji hêla nebatan de hetanî hedekî fireh û dewlemend e.

4. Endemîzm

Endemîzm ji bo candaran belawbûna bitixûb îfade dike. Dixwaze nebat be, dixwaze heywan be, di xwezayiya xwe de hew li herêmekê, li ciyekî  tena belawbûyine. Ev herem dibe ku mezin be wek kiteyan, dibe ku biçûk be wek çend metreqareyan. 

Di pevajoya evolusyonê de cûre ji hev cûda dibin. Hinek di nêzîk de bûne, ji van re dibêjin neoendemîk.

Endemîzma Kurdistanê pirr xurt e. Çima? Çimkî ekosîstema Kurdistanê ji her aliyê de bi pirr babet e. Çiyarêzên Toros û Zagros welêt dikin du heremên mezin. Ev herêmanan jî di nav xwe de bi avên mezin, bi çiyayên mezin hatine tecrîdkirin. Li Welêt gorayê demsalên salê hineki kêm û zêde bibe jî tîna rojê pirr e. Tîna rojê di pêvajoya evolusyonê de rolek mezin lîstiye û hîn jî dilîze.  Loma him endemîzm xurt e û him jî çeşitdariya biyolojîk (biodiversity) dewlemend e.

5. Kulîlkên pîvazîn

Gelek nebat him bi dendik, sîsik û berikê xwe hîm jî bi kok û gevdeyên xwe zêde dibin. Hinek Nebat bi rîzom, bi gevdeyê bin erdê ku em dibêjin pîvaz yan jî bi girêkên bin erdê zêde dibin, kulîlk û ber didin. Nebatên ku bi gevdeyên bin erdê jiyana xwe domdikin, zêde dibin, ji wan re di zimanê zanistî de geofît tê gotin. Lale, helale, şiler, lîloze, gulên bernixûn, nêrgiz, canemerg, newroz, bilbizêk, pizpizêk, simbil, zembeq, glayol û orkîde ji wan hinek in. 

 Firitillaria sor
Pîvaz, sîr, pirasa û kulîlkên xemlê çand û bazirganiya wan bi pîvazên wan dibin. Orkide bi grêkên wekî sêvan zêde dibin. Îcar gelek kulîlk jî bi van perçeyên xwe zêde dibin. Li jêr gelek famîlya û cûreyên  kulîlkên Kurdistanê hatine nivisandin ku gelekên wan endemîk in.

Familya  Araceae yê

Arum dioscoridis Sm. var. Dioscordis: Karî, biharî pincarê pelên wê weke sewziyan tê kelandin û qelandin. Xwarinek xweş e.

Arum conophalloides var. caudatum

Eminium  rauwolffii

Famîlya Amaryllidaceae
Galanthus fosteri var. Antepensis. Berfînên rastî ne.) 

Ixilirion tataricum(uncûrok)

Famîlya Iridaceae

Iris ausheri(bilbizêk, li navbera Amed û Qerejdaxê de bi kolonîyên mezin henin.)

Iris masia(pîzpîzk, li navbera Sweregê û Qerejdaxê li hemû kepir û beyaran heye.)
Iris gatesii

Iris persica

Iris pseudocarus

Iris reticulata

Iris nectarifera var. mardiniensis

Iris nectarifera var.nectarifera

Iris sari

Iris barnumae 

Iris pseuducaucasica
Crocus leichtlinii (zahferan, canemerg)

Crocus cancellatus

Crocus pallasi

Crocus biflorus

Crocus karduchorum

Gladiolus atroviolaceus(Glayol)

Gladiolus illyricus

Gladiolus humilis

Famiîya Orchidaeceae(Orkîdeyan)

Orchis laxiflora
Orchis coriophora

Ophrys bornmuelleri var. carduchorum

Ophrys cilicia

Ophrys phrygia

Cephalantaria kotschyana

Cephalantaria kurdica. Ev cûreya orkîdeyê endemîk e. Jê bestenî (dondirme) û salep çêdibe.)

Dactylorhiza osmanica var. osmanica

Famîlya Liliaceae yê

Allium variagatum (Hemû Allium pîvazên bejî ne, ji cinsê pîvaza xwarinê ne)

Allium cardiostemun

Allium kharpetense

Allium noëanum

Allium stamineum

Allium trachycoleum

Allium flavum subsp. Tauricum var. pilosum

Allium armenum

Allium armerioides

Allium brevicalue

Allium karamanoglui

Allium nemrutdaghense

Alliumscabrilorum

Allium sivasicum

Allium turcicum

Allium variegatum

Allium wendelboanum

Allium akaka

Allium hirtifolium

Asphodeline damascena subsp. gigantea

Tulipa kurdica (Lale)

Tulipa sintenesii

Tulipa humilis

Fritillaria imperialis (Laleyên bernixûn, ji Semsûr ta Zagrosan li derên bilind hene, di dimenên televizyonên kurdî de cî digre, di tirsim biqede.)

Firitillaria  persicae (Laleyên bernixûn, ji Sweregê ta Duhokê nêzîkê çiyan li kepiran heye, ew ji ber rakirin û frotanê li qedandinê ye.)

Firitillaria kurdica 
Fritillaria armena

Fritillaria viridiflora

Fritillaria minima (Zer Laleyên berfîn)

Wêneyê Firitillaria kurdica 
Bellevalia longipes

Bellevalia sarmatica
Bellevalia gracilis
Bellevalia tauri

Bellevalia forniculata (Simbilê hêşin)

Bellevalia paradoxa (Simbilê mêrgan)

Hyacinthella siirtensis

Hyacinthus orientalis

Muscari discolor

Muscari comosum

Muscari caucasica (Simbilê reş)

Eremerus spectabilis

Ornithogalium orthophyllum

Ornithogolium narbonense

Ornigotholium oligophylum

Ornigotholium platyphyllum

Ornigotholium alpigenum

Scilla leepi 

Scilla mesopotamica
Pushkinia scilloides(Simbilê berfîn)

Colchicum szovitsii (kulîlkên payizê)

Merendera kurdica (berfîn)

Merendera trygna

Gagea  bohemica

Gagea fistulosa

Biarum karduchorum ( Balîvê maran)

Narcissus tazetta (Nêrgiz; logoya televizyona kurdî, li dora Cizîrê û Bismilê derên nayê çandin zahf in.  Li derên kevir û çaqil xwe muhafaza dikin, hima koloniyên nav erdan herbî ku diçe kêm dibe, di xeterê de ne.)

Famîlya Ranunculaceae
Anemona coronaria (Laleyên çiyayî)

6.  Encam: Qirbûn û talana pîvazan

Dewletên dagirker bi hovîtî êriş birin ser coxrafya Welat. 

Senayîyetîbûn, ji bo peydekirina enerjî, şehrbûyin, çanda zireî û avabûna agroekosistema nû, avzêm, qamirgeh û golvalakirinî, daristan birîn, pirêze şewitandin, çiya şewitandin, neçiriya hovîti ekosîstem ser û binî hev kir.  

Traktoran erdên kepir û beyar hemû ajotin. Erdên bi traktoran hatin ajotin, pîvaz mîna berfê derketin ser erdê û li ber tîna roja havînê mirin. Erdê çêrê li keriyên terşên mêşin û naxirên dewaran teng bû. Loma yek der ji pirrçêrandinê kulîlkên pîvazîn zirar dîtin. 

Nebatên avî hatin çandin. Bi avdaniyê re pîvaz bi nexweşiya ketin, enfekte bûn û mirin. 

Erdên çandiniyê bi dermanên herbisîdan(giyakuj) hatin dermankirin û giyayên pîvazîn qelihîn.

Ekosîstem ji bo nebatên pîvazîn xirab bû.  

Dewletên pêşketî zûda li dewlemendiya van çavkaniyên me hay bûne û ev nezikê sed-sedupencî saliye ku di têkilyêdene. Zanyarên wan ewilî hatin cûreyên nebatan tesbît kirin, numûne girtin û li welatê xwe weke muzeyan (herbarîûm) çêkirin. Di pê wan re hatin ji bo zêdekirinê tov, fahl û wekî din materyalê zêdebûyinê birin. Ji hêla islehê de, ji hêla transfera genan de bi her awayî li ser xebitîn. Ji bo tebabetê, ji bo kozmetîkê li ser kimya wan xebitîn. Hîn jî dixebitin. 

Holanda bazirganiya pîvaza jî xistiye dest xwe û di dinê de 80%  bazirganiya kulîlkên pîvazîn dike. Çarsed-pencsed sal berê bazirgan û gerokên Holandayiyan ji Rojhilata Navîn, ji Asya Navîn pîvazên kulîlkan bi xwe re birine Holandayê û dest bi çandin û citkirina wan kirine. Ji lale û simbilan dest pê kirine û herbî ku çûye hîn pê de tima bûne. Li dinê geriyane, bi zor, bi rê, bi dizî gelek cûreyên pîvazan bi hev xistinê. Ji bo xemlê, ji bo hekîmiyê, ji kozmetîkiye li ser pîvaza xebitîne. Islah kirine, bi cinsê wan lîstine, bi genetîka wan lîstine. Ji çend babet lale anuha bi hezaran babet cûre yên laleyan bi dest xistine. Hîn û hîn jî li ser bi hesûdî dixebitin. Hersal gelek turîst sirf ji bo dîtina çandiniyên lale û kulîlkên din diçin Holandayê. 

Di dinê de mazata kulîlkên ya herî mezin li Amsterdamê ye. Her roj ji dinê bi balafirên kargoyê kulîlk tên û li mazata Schipol ê tên frotan. Ji her guçê dinê pîvaz berevdibin û tên Holandayê. Li wir nuh ve ambalaj dibin û dîsa li dinê bela dibin. Hêvî dikim wê ji Hewlêrê jî balafirên kargoyê wê kulîlkên xemlê bînin vê mazatê. 

 Fritillaria zer
Li Tirkiyê berê li hêla rojava dest bi berevkirina pîvazên berfîn û safranan kirin û paşê pê bi pê bervî Kurdistanê çûn. Li tuxub jî nesekînîn, tew derbasê aliyê başûr û rojhilat jî bûn. Li navçe û bajaran celeb, sîmsar ji gundiyan kilo bi bihayekî pirr erzan pîvazan berev dikin û tînin cem bazirganên îhracatçiyan. Ev jî di avahiyên xwe de rind paqij dikin paşê ambalaj dikin û ihracê Holandayê dikin. Di her kilokê de deh-donzdeh pîvazên gir hene. Kiloyê bi nîv dolarê emerîkî digrin, heba wan bi dolarekî emerîkî difroşin bazirganê Holandayê. Wexta di poşetê xwe de derdikeve piyasa mişteriyan heba wan bi du dolaran dest pê dike ta bîst dolara belkî hîn jî zêde diçin.

Bazirganên Tirkiye cirgî ku dest bi berevkirina pîvazên laleyên bernixûn kirin ji Semsûrê (Adiyamanê) ta Hekariyê hima hima qedandin. Îcar derbasê Rojhilat û Başûr bûn. Ez dibihîzim bi kamyonan ji Rubarok, Bala-Berwariya ta Zaxo ji her derê pîvaz derdikevin û ber bi Tirkiyê tên. Li Yalova yê dikeve dest bazirganên mezin û ew jî ihracê Holanda yê dikin. Ev talan e. Divê dest bê avêtin û bêrawestandin. 

Hêvî û baweriya min heye dê bibe. Dîsa hêviya min heye ku zanîngeha Duhok û Silêmaniyê wê li ser van kulîlkên bedew û belengaz bixebitin.
� Flora, dewlemendiya çeşitdariya biyolojîk û endemîzm bi ekosîstemê ve grêdayiye. Ez dê di nivîsek din de qala ekosîstem û ekoljiya welêt bikim.

